
Inatsisartut suleriaasianni § 37, imm. 1 naapertorlugu apeqqut una Naalakkersuisunut matumuuna 

saqqummiuppara: 

Naalakkersuisunnut apeqqut: 

1. Naalakkersuisut pilersaaruteqarpat VVM pillugu nalunaarusiatut taaneqartartut, 

suliffeqarfinnit aatsitassarsiortunit tigusaat,  Canadami periuseqarnertut innuttaasunit 

pisortatigoortumik takuneqarsinnaalerlutillu pissarsiarineqarsinnaanissaannut? 

A) aappiuppat, tamann qaqugu aallartissava?  

B) Naamiuppat, innuttaasut suliffeqarfiit nalunaarusiaannik assigiinngitsunik innuttaasut 

ulluinnarni inuunerannut kalluaasussat innuttaasunit takuneqarsinnaanerat sooq 

nunatsinni inerteqqutaava? 

2. Suliffeqarfiit aatsitassarsiortut qinnuteqarnermi nalunaarusiaat suliffeqarfinnit ullormi 

Naalakkersuisunut nassiunneqarneranni avammut saqqummiunnissaat Naalakkersuisut 

eqqarsaatiginngippassuk, tamassumunnga suna pissutaava? 

3. Innuttaasut misissueqqaarnissanik qinnutaatinik, suliffeqarfiit aatsitassarsiortut 

siunissami nalunaarusiassaannik assigiinngitsunik pissarsisinnaanerat Naalakkersuisut 

pitsanngortikkusuppaat? 

4. Naalakkersuisut  nalunaarusiat Danish Centre for Environment and Energy-mersut (DCE) 

aamma Pinngortitaleriffimmeersut ullormi  saqqummersinneqarnerini 

saqqummiuttalerniarpaat? 

(Inatsisartunut Ilaasortaq Mariane Paviasen, Inuit Ataqatigiit) 

Tunngavilersuut 

Canadap suliffeqarfiit aatsitassarsiortut uppernarsaataannik suliarinnittarnera maligassaavoq, 

tassani uppernarsaatit tamarmik soqutiginnittunit tamanit ulloq siullermiit 



 
pissarsiarineqarsinnaasarput. Innuttaasut nalinginnaasut peqatigiiffiilluunniit suliffeqarfiit 

aatsitassarsiortut qinnutaataannik paasisimasaqarlutik qisuariaateqarnissaat nunatsinni 

ajornarpoq. Sapaatit akunnerini arfineq pingasuni tusarniaasoqartaraluarpoq, inulli upernarsaatit 

amerlaqisunik quppernillit atuarsinnaanngilai suliallu paasisaqarfigisinnaanagit. Canadami 

iliuuseqartarnikkut, aatsitassarsiorneq avatangiisillu pillugit atorillit sulliffeqarfinnit 

aatsitassarsiortunit tigusaat tamanit takuneqarsinnaanngortinneqarpata, 

taamaaliortoqartariaqarporlu, inuit soqutiginnittut tamarmik malinnaanissaat 

ajornannginngulersinneqassaaq paasisaqarnerulerlutillu. 

Aamma innuttaasutut pisortani siunnersortit nalunnaarusiaannik ulloq aatsitassarsiornermut 

avatangiisinullu naalakkersuisoqarfimmit tuuniunneqarfianni takunnissinnaagaanni 

pitsaasuussaaq, taamaaliornikkut malinnaanissamut aamma periarfissiisoqassaaq. 

Apeqqutima ullut qulit qaangiutinnginneranni akineqarnissaat kissaatigaara. 

 


